
1. Իրավական ակտի ընդունման անհրաժեշտությունը
     Նախագծի ընդունումը պայմանավորված է Հայաստանի Հանրապետության սննդամթերքի անվտանգության տեսչական մարմնի (այսուհետ՝ Տեսչական մարմին) պետական վերահսկողություն իրականացնող անձանց համազգեստի ձևը փոփոխելու անհրաժեշտությամբ:
	2. Ընթացիկ իրավիճակը և խնդիրները
	Ներկա պահին Տեսչական մարմնի պետական վերահսկողություն իրականացնող անձինք իրենց գործառույթների իրականացման ընթացքում կրում են Հայաստանի Հանրապետության կառավարության 2015 թվականի հունիսի 25-ի N 700-Ն որոշմամբ հաստատված ձևի համազգեստ:
Հիմք ընդունելով այն հանգամանքը, որ Տեսչական մարմնի պետական վերահսկողություն իրականացնող անձի համազգեստը պետք է ճանաչելի լինի և հստակ արտացոլի իր Տեսչական մարմնի աշխատակից լինելու հանգամանքը, անհրաժեշտություն է առաջացել սահմանել Տեսչական մարմնի տարբերանշանը:  
Անհրաժեշտություն է առաջացել նաև արդիականացնել և գործնականում օգտագորժման համար առավել հարմարավետ դարձնել համազգեստի ձևը՝ հնարավորություն ընձեռելով Տեսչական մարմնի պետական վերահսկողություն իրականացնող անձանց ավելի արդյունավետ իրականացնել վերոհիշյալ իրավասություններից բխող իրենց գործառույթները:

3. Առաջարկվող կարգավորման նպատակը և բնույթը
Նախագծի ընդունման նպատակն է սահմանել Տեսչական մարմնի պետական վերահսկողություն իրականացնող անձի համազգեստի նոր, ավելի կատարելագործված և հարմարավետ ձևը, ինչպես նաև սահմանել այն կրելու կարգն ու պայմանները:
Նախագիծը հավանության է արժանացել նաև Սննդամթերքի անվտանգության տեսչական մարմնի կառավարման խորհրդի 2021թ. մայիսի 5-ի  N 8 որոշմամբ:

4. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Սննդամթերքի անվտանգության տեսչական մարմնի կողմից։
5. Ակնկալվող արդյունքը
Նախագծի ընդունումը կապահովի սննդամթերքի անվտանգության, անասնաբուժության և բուսասանիտարիայի ոլորտներում վերահսկողության իրականացման բնականոն ընթացքը: 

«Հայաստանի Հանրապետության կառավարության 2015 թվականի հունիսի 25-ի N 700-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն չկա:

